“Bn ni nach cluinn mi an divgh cha ’n aithris mi maireach.”

Vol. IX.

SIDNI, CEAP BREATUNN, DI-HAOINE, IUN 14, 1901.

No. 50.

Aonghas Donn Ghlinn Fracich.

LE SEUMAS N, MAC-FHEIONGIAIN.

CAIB. IV.
H' BEIRICH a’ ghrian gu h-oivdhearc air
an ath latha 'sa ghleann, an latha bha

o L e A

Aonghas a dol a dh’ thagail beannachd

chairdean ’s a luchd-edlais.

Chruinnich iad m’a chuairt da ‘sa mhaduinn, agus

aig a

's iomadh eblas a fhuair e o chuid diu mu America.
Cuid nach robh deich mile riamh air falbh o'n
chagailt, bha de naigheachdan ’s de dh’ fhiosrach-
adh aca m’ an duthaich chein sin ’s gun saoileadh
duine gun robh iad cho etlach ma America s a
bha iad air Gleann-fracich fhein. Ach chaidh
glas-ghuib a chur air na bha stigh an uair a
thainig Alasdair-drd, agus Domhull-an-taillear,
© Bha 'n dithis so beagan bhliadhnachan a sedladh
mu Alba, ach bha duil aca fhéin gu 'n do shiubh-
ail iad an saoghal uile. Rainig Alasdair eilein-
ean Shealtain agus Arcaibh air aon turas iomrait-
each, agus bha diil aige fhein gu’n do rainig e
Lochlann, agus riamh na dheigh sin, ge air bith
seanachas air an toisicheadh e, ‘s ann an Lochlann
a spuiveadh e, “Gabh thusa mo chomhairlesa,”
ars’ Alasdair, “agus fuirich a stigh.
eblach air Ameriea, chaidh mi seachad air air an
turus a bha mi axn a Lochlann agus faodaidh tu
mo chreidsinn. Bha gille dg fiosrachail a mhuinn-
~ tir na Morair cdomhla rium air an luing, agus thug
e orm aodach a cheangal ma m’' cheann agus
limhanan a chur orm an uair a bha sinn a’ dol
geachad air America m’ an rachadh mo reothadh
gu bas. Cha do chuir e-fhéin uime ni gus a dhion;
ach bhae’s radh rium gun robh deich faclan aige-
san de chinain nan Innseanach, agus mar sin
Thuirt e
rium,” ars’ Alasdair, “nach urrainn duine aon
fhacal do chanain sam bith eile labhairt aon uair
'g gun tig an geamhradh. Tha na briathran a
veothadh an uair a thig iad a mach as do bheul
Agus an uair a thig an

Tha mise

nach drighadh am fuachd idir air.

agus a’ tuiteam gu lir
g beam gu lar.
aiteamh a’s t-earrach, bha e ’g radh nach cluinn-
eadh duine ghuth fhein leis an fhuaim a bhios na
briathran so a deanamh 'n uair a bhios iad ag
aiteamh.”
ach canainean boga gun bhrigh; théid mi fhin an

C%Pat,” ars’ Aonghas, “cha bhi’n gin

urras nach dearg an reothadh air a Ghailig chéir.”
Thug Domhull-an-taillear e-fhein eachdraidh dha
mu na h-Tnnseanich, agus sheall e dha (oir bha
Domhull ainmeil air carachd) an doigh air Inn-
geanach a cheannsachadh. Airson an cleas a
shealltain na b’ fhearr do dh’ Aonghas rug Doémh-
ull air theis meadhain air leth sheann duine bha
ri thaobh aig an robh ainm a bhith fuathasach
crosda. ’He ‘Murachadh citin’ a theirte ris mar
fhar-ainm. An uair a rag Domhull-an-taillear air
Murachadh citiin cha b’e 'n fhailte chridheil a
fhaair e; “Amadain gun tur,” ars’ esan, “seallaidh
mise cleas dhutsa bheir beagan dheth ‘n chaoth-
ach as a cheann agad”—’ga putadh Dhomhuill a
null an comhair a chiil gu tuba moer a bha ri
taobh an taighe anns an‘robh tearr, thug e upag
dha sio§ afin,’s am miach a ghabh e, a fagail beann-
achd aig Aonghas aping an dol seachad,

DI’ thag e slanaca mu dheireadh, agus le cridhe

dbchasach thug e aghaidh air a mhonadh, Bha aige
ri astar mor a dheanamh m’ an ruigeadh e &it’ anns
am faigheadh e bata bheireadh dh’an bhaile mhor
e, as an robh long gu sedladh an ceann seachdain
gu ruige America, Dol tarsuinn air beanntaibh
a ghaoil, m’ an do dh’' fthag e criochan edlais,
chrom Aonghas e fhein sios 'san fhraoch ghorm
agus chuir e suas Urnaigh aithghearr, dhirachd-
ach, a’ guidhe air Ughdar gach ni a dhion ’sa
theasraigean bho gach gabhadh a bhios daonnan
buailteach do dh’ fhear an fhalbhain. Bhuain
agus phaisg e gu ctwamach, bad de fhroinneach
eitbbraidh, s facdar a bhi cinnteach nach do
Ach na
I’ fhaisg air a eridhe na ni sam bith, bha Aonghas
a gitlan ciabh dr-bhuidh, agus bho nach robh gas
glas 11 thaicinn na measg, tha amhrus laidir agam

dhichuimhnich e fraoch a thoirt leis.

nach b’ ann air ceann a mhathar a dh’ fhas i
CGu math sgith riiniyz ¢ mu dheireadh am baile
beag as an robh bataisig &' falbh air an ath
mhaduinn. An oidhche sin fhuair Aonghas edlus
air gille by Gaidhealach a bha gu math cridheil.
B’ ainm dha Calum Mac Pharlain, ach ’se ‘Calum
dibhinn’ a theirte ris mar bu trice. Bha Calum
air fortan beag fhaotainn san am, mu dha fhich-
ead punnd Sasunnach a dh’ fhag, bha e ag radh,
piuthar athar aige, airson a bhi giulan ainm a
sheanar. Thug Calum leth an airgid dh’ a mhath-

air, agus leis a’ chdrr smaointich e gun rachadh e

do thir chéin air choireiginn, cha robh fics aige 1o

mhath fhathast c’dite.  Mar sin bha e gu math
toilichte 'n uair a dh’ innis Aonghas dha gun
robh e dol gu ruige America; ’s ann o di’ fhalbh-
adh e maile ris, agus bha Aonghas gu math- toil-
ichte a chuideachd chridheil a bhileis. Cha robh
facal an ceann Chalum ach Gailig. Bha e fhein
ag radh gur e bu choireach nach do dh’ ionnsaich
e Beurla, nach robh e airson a Ghailig a shalach
leatha, s nach biodh e coltach gu 'm biodh an da
chanain reidh ann an eanachain duine sam bith.
“Cha ’'n eil teagamb,” arsa Calum, “nach tuig mi
Ach tha
dochas agam mnach éirich cleas Anna ronadh a
chiibair dhomh. Cha robh smid an eeann Anna
ach beagan Gailig. Ach thachair gu 'n. deach i
turus gu ruige Grianaig, agus di fhan i da
sheachdain ’sa Gu tubaisteach
chaill i’CGhailig, arneo ghoideadh oivt”i; tha iad

beagan an uair us fior fheudar dhombh.

haile mhor:

ae radh gu 'm bheil na meirlich pailt s pa bailt-
g g I

can mora co-dhiu. An wair a thainig i dhachaidh
’s a bha i dlithachadh ri taigh a h-athar, thachair
balach beag rithe ’bha buachailleachd a chruidh.
Sheas i, ’s db’ fhaighneachd i dh’ an bhalach ann
an cinain air choireigin (Beurla a bl aice fhéin
air an thuaim a bh’ ann) dé 'n t-ainm a bh' aca
’san duthaich so air na creutairean ud, ’s 1
tomhadh a corraig air a echrodh. Ach bha mart
maol le ’h-athar am measg an treud, a bhiodh a
ruith nan daoine, gu h-araidh coigrich, s ghabh
i oirre fhein freagairt a thoirt do dh’ Anna, ’s a
nall a ghabh i ’s coltas an wuile oirre. “Mort !
mort! bo-mhaol m’ athar |” ghlaodh Anna ruadh,
’s gu fortanach bha Giilig riamh tuilleadh aice,
An la-iar-nasmbdireach réinig iad am bails mor
’s bha aca ri fuireach an sin gus am biodh an
long deiseil gu sebladh. Bha iomadh ioghnadh
aca ri fhaicinn ’sa bhaile-mhor, s bba iad gu

math sgith a’ dol air chall ’¢ ag iarraidh a chéile.
Bha Calum ag radh nam bicdh iad air spearrach
a chur orra, cleas nan caorach, gu’n robh e air
iomadh ceum a shibhaladh dhaibh. “Ach,” ars’
esan, “nach ann air chall a bha h-uile duine a bh’
ann, coltach ris na nedil .a bhios a ruasadh a
chéile, gun fhois, gun tamh a dh’ cidhehe ’s a
latha.” Ach tha’n t-am aca falbh.
(Bi leantwinn.)
Sgeulachdan Arabianach.

PRIODMNS' ALASHAM AGUS RIGH RAM FATHACH.

CAIB. V.

I uair a thug Musan air falbh an droch bhar-

ail a dh’ fhag e air inntinn an t-sluaigh

leis na labhair € riutha mu dheidhinn a' phrionnsa,
an latha roimhe sid, thill ¢ dhachaidh. Chuir e uime
an deise apdaich a Wthearr a bh’ aige, agus chaidh e

thaghal aira’ phrionns’ og. Ghabh am prionnsa

ris le aoidh a:ﬁis le capimhneas. An gair a bha
ind greis a’ labhairt le cacimhneas is urram ri
"cheile, thuirt Musan 1is &’ phrionnsa: “Mo thigh-
earna, am bheil a run eirbh fuireach fad’ ann am

Bagdad?”

“Fanaidh mi ann,” ars’ esan, “cus am faigh mi
maighdionn, coig bliadhna deug a dh’ aois, a tha
anabarrach briagha, agus.a tha cho beugach s nach
robh aithne aice air duine riamb, agus nach mo
na sin a mhiannaich i gu 'm bitheadh.”

“Tha sibh ag iarraidh rud nach’ eil furasda ri
thaotainn,” arg’ an doctair; “agus bhiodh teagamh
agam gu 'm faigheadh sibh na tha sibh ag iarraidh
mur b’e gu "m bheil fhios agam far am faighear
maighdionn dhe ‘n t-seorsa a tha sibh ag iarraidh,
Bha 'h-athair na ard-chomhairleach; ach db’ fhalbh
e as o’ chuirt, agus tha e o chionn uine mhor a’
fuireach ann an taich mor ann an iemall am
muigh &’ bhaile, far am bheil e ’cur seachad na
h-nine gu buileach &’ toirt foghlum dh’ a nighinn.
Ma ’s e bhur toil e, theid mise far am bheil e a
chinn dhuibh. Cha ‘n ’eil

na h-ig
teagamh agam nach bi e toilichte gu  leor a

dh? farraidh
nighean a thoirt do phrionng’ og, maiseach mar a
tha, sibh.” .
“Dean ale do shoeair,” ars’ am prionnsa;- “cha
phos mi &’ mhaighdionn gus am bi fios agam an
A thaobh  u aise,
faodaidh mi na their thu fhein rium a chreidsinn.
Ach ciod an dearbhadh a bheir thu dhomh gu’m
bheil i beusach?’

“Ciod an dearbhadh a tha sibh ag iarraidh?”
ars’ an doctair,

“Feumaidh mi a h-aghaidh fhaicinn,” ars’ am

toiseach an cord i riam.

prionnsa; “foghnaidh sin gus a thoirt orm a run-
achadh ciod a ni mi.”

Tha thu gle sgileil ann an gnuis-eolas,” ars’ an
“Thig comhladh
riumsa, ma ta, agus theid sinn gu taigh ah-athar.
Torraidh mi air aon sealladh dhe ’h-aghaidh a
thoirt dbut.”

Dh’ fhaldh Musan agus am prionnga gu taigh
An nair & chual’ e mu 'n
phrionnsa, agus an t-aobhar air son an @ thainig
e, ghairm e a nighean a steach do ’n t-seomar,
agus thug e oirre an srol a theirt bhar a h-aod-

doctair agus e ‘deanamh gaire.

an ard-chomhairlich.

ainn. Cha ’n fhaca righ og Bhalsora aodann
riamh o leith cho bringha ris. Sheas e ag amhare
oirre le mor-ioghnadh. Agus o’n a bha e com-
asach dha a dhearbhadh co dhinbh a bha i cho
beusach ’s a bha i cho briagha, thug e am mach
an sgathan, agus an wair a sheall e ann, bha
"ghlaine gun an smal bu lugha.

An uair a chunnaic e gu 'n d’ fhuair e a’ cheart
mhaighdionn a bha e ’sireadh, ghuidh e air a
h-athair a toirt dha ri ’posadh. Dheonaich a
h-athair so a dheanamh. Ghrad chuireadh fios
air a’ mha.xrrhdmn oig, agus thainig i gun dail.
Sgriobhadh na cumhnantan posaidh, agus rinn-
eadh an urnuigh phosaudh.

An deigh do sheirbhis a’ phosaidh a bhith
seachad, thug Alasnam leis an t-ard-chomhairl-
each a dh’ ionnsnidh a thaighe fhein, faran &
rinneadh fleadhachas mor ris, agus thug e dha
tiodhlacan anabarrach luachmhor. ’‘Na dheigh
sin chuir e moran de sheudan luachmhor gu bean-
na-bainnse le Mobarec.

Thug Mobarec leis bean-na-bainnse do 'n taigh
aig prionns’ Alasnam far an d’ rvinneadh banais
mhor mar a fhreagradh do dhaoine dhe 'n seorsa.

An uair a bha ’bhanais seachad, agusa dh’thalbh
a chuideachd gu leir, thuirt Mobarec r1 Alasnam,
“Mo t}ugheama, biomaid a’ falbh; na deanamaid
da.ll na ’s fhaide ann am Bagdad, ach tilleamaid
do Cha.lro. Cuimhnich air a’ ghealladh a thug
thu do righ nam fathach.”

“Bmma,lcl a’ falbh,”” arg’ Alasnamn; ‘“feumaidh
m1 an aire mhath a thabhairt gun 'n dean mi
dlreach mar a dh’ iarr ¢ orm. Ach tha mi ag
a.ldea.chadh dhut gur ann car an aghaidh mo thoile
a tha mi ’dol a ghabhail a chomhairle. Tha 'm
boirionnach a phos mi anabarrach tlachdar, agus
cha mhor nach ’eil mi teileach a toirt leam gu
ruige Ba.lsora,, agus a cur air an righ-chathair.”

“Ochan ! mo thighearna,” arsa Mobaree, “thoir
an aire nach dean thu mar a tha  d’ inntinn ag
iarraidh ort. Cuir stamhnadh air do ghaol, agus
ciod sam bith na chosgas e dhut, cum ri.d’ gheall-
adh do righ nam fathach.” .

Gle cheart, a Mhobarec,” ars’ Alasnam, “thoir
do cheart aire gu ’n cum thu a’ mhaighdionn og
ud as mo shealladh. Na leig leatha tighinn tuill-
eadh ‘namlathair. Is docha gu.’m faca mi i
buiﬂeadh is tric mar tha.”

Rinn Mobarec gach deisealachd a bha feumail
dhalbh air son an taruis. Thill iad do Chairo,
agus as a sin chaidh iad gu ruig an t-eilean aig
righ nam fathach.

An uair a rainig iad, thuirt 8’ mhaighnionn og
ri Mobaree, “C’aite am bheil sinn? Am bheil
fada gus am bi sinn anns an rioghachd aig m’
fhear-posdal”’

“A bhaintighearna,” arsa Mobaree, ‘“tha n
t-am an fhirinn innseadh dhut. Phos am prionns’
thu a chum gu ’m faigheadh e do thoirt o d’ athair.
Cha do gheall e banrigh Bhalsora a dheanamh
dhiot idir; ach tha e gus do thoirt do righ nam
fathach, oir dh’ iarr e air maighdionn dhe do
sheorsa-sa fhaotainn da.

'An uair a chual’ i so thoisich i ri gul cho goirt
's gu 'n do chuir i dragh araon air a’ phrionnsa
agus air Mobaree.

~ «Gabhaibh truas dhiom,” ars’ ise; “is coigreach
mi; bheir Dia gu cunnfais sibh air son mar a
mheall sibh mi.”

~ Cha & rinn a caoidh agus a gearain feum sam
bith ahi, oir thugadh do righ nam fathach 1. . An
uair a bheachdnaich e oirre car beagan uine
thuirt e ri prionns’ Alasnam, “A phrionnsa, tha
mi riaraichte leis mar a rinn thu na dh’ aithn
mi dhut, Tha 'n oigh a thug thudo m’ ionnsuidh
a.:ra}on maiseach agus beusach. Agus tha mi gle
thoilichte leis an doigh anns an do chum thu

ri d’ fhaecal. Till do do rioghachd fhein, agus an

nair a theid thu do 'n taigh fo thalamh, far am
bheil na h-ochd wmlmldl,ean, gheibh thu an
naoidheamh iomhaidh a gheall mi dhut. Bheir
mi air na fathaich a cur ann.”

Thug Alasnam taing do righ nam fathach ;
agus gun dail sam bith thill e fhein agus Mobaree
do Chairo.

O ’n a bha toil mhor aige an naoidheanh iomh-
aidh fhaicinn, cha d’ rinn e dail sam bith ann an
Cairo.

Air an t-slighe dhachaidh, bha e gu tric a’
smaointean air a’ mhaighdinn oig a phos e; agus
bha e ’eur coire air fhein a chionn gu ’n do mheall
e i, agus gur ¢ a bha 'na mhathair-aobhair air a’
mhi-fhortan a thainig 'na rathad, “Ochan!” ars’
esan ris fhein, “thug mi o athair caocimhneil,
gradhach, agus thug mi do ’n fhathach i. O
mhaighdionn ro mhaiseach! cha b’ ann mar sid
bu choir dhomh a dheanamh rint.”

Bha na smaocinteanan so gu tric air an inntinn
aige fad na slighe. Mu dheireadh rainig e dhach-
aidh. Rinn ansluagh a bha fo ’riaghladh gaivd-
eachas mor a chionn gu ’n do thill e dhachaidh
slan, fallainn.

Ghrad dh’ innis e dh’ & mhathair a h-uile car
mar a dh’ eirich dha air a thurns. Bha aoibhn-
eas mor oirre an uair a chual’ i gu'n d’ fhuair e
an naoidheamh iomhaidh, agus thuirt i ris, “A
mhie, rachamaid g’ a faicinn, oir faodaidh sinn a
bhith cinnteach gu ’m bheil i anns an taigh fo
thalamh, o’'n a thuirt righ nam fathach gu’'m
faigheadh tu ann i.”

O ’n a bha toil mhor aca le cheile an iomhaidh
iongantach ud fhaicinn, chaidh iad gun dail sios
do 'n taigh fo thalamh, agus do ’n t-seomar anuns
an robh na h-iomhaidhean. Ach bha ioghnadh
anabarrach orra an uair a chunnaic iad gur e
maighdionn og mhaiseach a bha 'na suidhe air an
naoidheamh bun-charragh, agus nach b’ e iomh-
aidh dhacimein mar a bha duil aca.

Anns a' mhionaid dh’ aithnich Alasnam gu
'm b’ iso0 a’ cheart mhaighdionn a thug e do righ
nam fathach !

A phrionnga,” ars’ a’ mhaighdionn og, “t.halowh-
nadh ort mise fhaicinn an so. Bha thu’n duil
gu 'm faigheadh tu ni eiginn moran bu luach-
mhoire na mise, agus cha ’n ’eil mi ’cur ann an
teagamh nach ‘eil aithreachas ort a nis a chionn
gu ’n do ghabh thu leithid de dhragh. Bha thu
’n duil gu 'm faigheadh tu duais a b’ fhearr.”

“A bhaintighearna,” arg’ Alasnam, “tha fhios
aig Dia nach b’ ann aon uwair no da uair a bha mi
air thuar mo ghealladh do righ nam fathach a
bhristeadh gus thusa ’chumail agam fhin, TLuach-
mhor s mar a dly’ thaodadh iomhaidh dhaoimein
a bhith, is luachmhoire gu mor 'nam shealladh-sa
thusa bhith agam. . Is mo a tha de ghaol agam
ovt na bhiodh agam air uile dhaoimein agus air
uile shaoibhreas an t-saoghail !’

An uair a chuir e erioch air na briathran so,
chualas tairneannach a bha cho cruaidh’s gn’n
do chuir e an taigh fo thalamh air chrith. Chlisg
mathair a’ phrionnsa leis an eagal. Ach ghrad
thainig righ nam fathach anns an t-scalladh agus
thuirt e rithe, “A bhaintighearna, tha tlachd
acam dhe do mhae, agus tha mi’g a ghleidheadh
o chunnart. Bha toil agam deuchainn a chur air
feuch am faicinu an rachadh aige air a mhiannan
a cheannsachadh. Tha fbios agam ga ’n do
ghabh e tlachd mor dhe 'm mhaighdinn oig so,
agus nach do chum e unile gu leir ris na gheall e
dhomh; ach tha fhios agam gle mhath air gach
anamhuinneachd a tha’n ceangal ri nadar dhaoine.
Is e so an naoidheamh iomhaidh a runaich mi a
thoirt dha. Tsia’s luachmhoire na na h-ochd
eile.”

A sin thionndaidh e ri prionns’ Alasnam, agus

wirt e ris, “Caith do bheatha gu sona maille ris
a’ mhaighdinn oig so a tha posda rint. Agus ma
s math leat i bhith dileas dhut, agus gradhach
umad, biodh gradh agad dhi gach am, agus na
gradhaich te sam bith eile. Ma ni thu so, theid
mi an urras gu 'm bi ise dileas dhut.”

An uair a labhair righ nam fathach na briath-
ran so, chaidh ¢ as an $-sealladh.

Air an latha sin fhein ghairmeadh a’ bhean aig
Alasnam 'na banrigh air Balsora. Bha iad le
cheile iomadh bliadhna beo, agus iad cho sona ri
dithis a b’ urrainn a bhith.

(4’ chrioch).

Bac Tighearn Aird-Fonaig agus
Taibhse Fhionna~ghlinn.

SEUMAS MAC DHIARMAID, CILL-FHINR.

BHA Cailean Caimbeul, am mac bu sine aig
Tighearn Aird-ednaig, 'na ghille re-laidir,
foghainteach, agus 'na fhear-claidhimh sdnraichte,
agus thug e buaidh air gach neach a thainig a
chur deuchainn air ann an gnathachadh a bhuill-
airm sin. Tha e air aithris mu *thimehioll gu 'm
b’ urrainn da leum ochd troighe deug an coinn-
eamh nimhaid, agus gu 'n robh e comasach air an
claidheamh uisinneachadh anns gach laimh. Bha
e 'na thoil-inntinn mhoir dha a bhi ri scalgair-
eachd, agus ’s ainmic gheibhteadh a leth-bhreac
airson am fiadh a leantuinn thar mointeach is
garbhlaich. A thuilleadh air sin bha e cho
chaoimhneil, fhialaidh, agus cho iriosal 'na dhoigh
’s gu 'n robh e ro mheasail measg tuath athar an
Aird-edbnaig. Chaidh e mach agus a stigh do na
tighean aca mar aon diubh féin, agus cha robh
fear dhiubh nach robh deas airson ni’s am bith a
dheanamh air a sgithsan,

Bha athair posda an dara vair air mnaoi aig an
robh fuath mér do 'n ghille, oir ’s ann airsan thig-
eadh an oighreachd aig bas athar, agus cha b’ ann
air a h-aon de a clomqse. Bha e ’na cridhe
doigh éigin fheudainn air esan a chur as an rath-
ad, ach bha earra.l aice roimh fearg athar, agus
roimh fearg s]umgh A:rd-ebnma, oir, cha robh i
aineolach air a’ ghradh mhor a bha aca uile dha.
Fhad ’s a bha an t-doganach mu 'n tigh, dh’ fheuch
i a bheatha a dheanamh searbh dha air iomad
doigh, agus gu sonruichle 'nuair a bha ’athaiv ag
an t-sealladh. Ghitlain e gu foighideach leis
gach anacothrom a fhuair e uaipe, oir thuig e
¢’ arson a bha i cho ole ris; agus bha e air a
chumail suas leis an edlas gu robh e air a ghradh-
achadh le athair agus leis an t-sluagh.

Bha ‘mhuime sior smuainteachadh air am bas a
chur 'na vathad, ach, car uine fhada, c¢ha do
thuit i air ddigh a bha taitneach da h-inntinn,
agus coltach ri bbi tedvuinte dhi féin. Ach, mu
dheireadh shaoil i gu ’n robh an ni air an robh i
an toir aiv tighinn d’a h-ionnsuidh, agus cha b’
fhada gus an d’ fhuair 1 cothrom air a h-innleachd-
an ole a ch;ui' an gleus. Mu’n am sin, thoisich
Taibhse a bha ri fhaicinn ann an Fionna ghleann
an déigh luidhe gréine, air eagil agus uamhas
mdr a chur air luchd aiteachaidh Aird-ebnaig.
Bha fear ghnothuichean aig Tighearn Aird-ebnaig,
ris an abrar am post. Air do ’'n duine sin a bhi
tighinn dachaidh aon oidhehe a Comri no Craoibh
chaidh a reubadh as a chéile leis an Taibhse, agus
chaidh mirean dheth a thilgeadh an linne, ann
an Allt Fionna-ghlinn, agus canar ‘“Lirne-phuist”
rithe gus an latha 'n diugh. Thog sluagh Aird-
ebnaig airidhean ann am Fionnaghleann anns an
robh iad a gabhail edbmhnuidh ’n uair a bha
crodh agus an caoraich ag ionaltradh o’ m miosan
blath an t-samhraidh sa Ghleann. Db’ fheum iad



na bothain fhagail, oir cha robh fois na feath aca
leis an uile-bheist a bha nis a tuinneachadh ’sa
Ghleann bhoidheach uaine. Bha na h-diridhean
'n
sgapadh a null agus nall, pris agus fraoch air an
spionadh as am bun, agus an talamh air a bhiu-
ach. Réir coslais bha an Taibhse a’ gabhail
comhnuidh ann an sloc domhain, creagach mu
mheadhon a’ Ghlinne, agus is coltach nach robh
cumhachd aice chum sgriosadh, agus chum ole a
dheanamh ach ann an earrainn de’n Ghleann.
Ach, och, mo thruaigh? ma thainig duine no
beothach rathad an earrainn sin an déigh beul na

air an leagadh, am fal agus na clachan air

h-oidhche, chaidh crioch eagalach a chur air a
bheatha. Anns na feasgair chilin shamhraidh
chluinnear osnaidhean muladach, agus beucaich,
agus fuaim mar gu 'm biodh ecuirn-slacid ’gan
tarruing air an talamh. Agus eadhon’n uvair a
bha a ghaoth ard agus fead aig na siantan, bha
sgread an Taibhse ri ’chluinntinn os ceann gach
ni. 'S iomad barail thug an sluagh mu ’n ni
dhiomhair a bha air tighinn do ’n choimhears-
nachd, agus bha iad gu cumanta a’ creidsinn gur
ann airson eucoir dhiombair a rinneadh le neach
‘nuair a bha e beo, a bha a spiorad air a dhiteadh
gu staid de'n t-seérsa sin. Ach db’ fhuirich na
seann daoine glic 'nan tosd mu ’n ghnothuch, oir
smuainich iad gur ann airson aobhair oillteil dig-
inn a bha leibthid de chumhachd air a thoirt do
'n Taibhse. Dk’ fhalbh Tighearn Aird-edbnaig
mu 'n am sin gu Machair Albainn, agus nise
smuainich a bhean gu 'n robh cothrom aice air
cur as do Chailean fhad ’s a bha ’athair o 'n tigh.
Chaidh i dh’ ionnsuidh a’ chuid bu dluithe é.gus a
b’ earbsaiche de a cdirdean, agus leig i ris dhoibh
ciod a bha 'na h-inntinn mu thimchioll Chailein.
An sin shuidheachadh eatorra gu ’n cuireadh ise
iad gu cuirm anns an tigh mhér, agus aig a
chuirm gu ’'n deanadh iad an Taibhse 'na cuis
bruidhne, air chor’s gu’'m faigheadh iad doigh
air Cailean a bhrosnachadh gu coinneamh a thoirt
do’n Taibhse.

Thainig feasgar na cuirme agus chruinnich
cairdean na mnatha, agus dh’ ith agus dh’ 8l iad
gus an robh iad sasaichte. An sin, thoisich fear
no dha dhiubh air bruidhinn mu ghniomhara eag-
allach na Taibhse, agus mu’'n chliti agus an t-urram
bhiodh aig duine sam bith a chuireadh stad orra.
Thionndadh fear dhiubh ri Cailean agus thuirt ¢
—“Ciod a thainig ortsa, thusa tha cho ainmeil
airson treubhantas, foghainteas agus cruadalachd
'n uair nach eil thu "toirt aghaidh air an Taibhse,
agus 'ga cur gu tamh? Tha e tamailteach dhuit
mar tha gnothuichean air dol, agus cho ecinnteach
's a tha thu bed, caillidh tu do chlii agus mar an
ceudna meas dhaoine mur dean thu ni éiginn chum
an duthaich a shaoradh o’n uile-bheist sin. Thuig
Cailean an cuil-bheartan, agus ciod bu chiall
doibh, ach cha do labhair e diog, agus ann
an uine ghoird, di’ fhag e a’ chuideachd, agus
chaidh e da shebmar féin lan mulaid agus iomag-
uin. '8 beag de chodal fhuair e ré na h-oidhche
sin le bhi cuimhneachadh agus o’ smuaineachadh
air &’ chainnt thaireil chaidh uisinneachadh ris.
Cha do chleachd e cainnt de’n t-sedrsa sin a
chluinntinn; ni mo, thainig e riamh fa near dha
gu ’'m b’urrainn duine coinneamh a thoirt do’n
Taibhse agus marsuinn beo. Smuainich, e mar
50— “Ma théid mo mharbhadh . leis an Taibhse,
bithidh sin ’na chall do ’n chuibhrionn is mo
de ’n t-sluagh, ach gu sdnruichte dhithse aig am
bheil gaol mo cridhe. Ach mu ’n abrar mu’m
thimchioll gu 'm bheil mi a’m chladhaire, bheir
mi aghaidh air an Taibhse, biodh buaidh na bas
dhomh.” Moch air 'n ath mhaduinn, chaidh e
gu tigh Phiruig Tasgair ann an Cragan Aird-
ebnaig. Bha Paruig 'na sheann duine glic, lan

edlais mu eachdraidh na Gaidhealtachd agus mu
na blair a chuir na fineachan Gaidhealach ri
chéile. ’S tric a thaghail Cailean 'na thigh anns
an oidhche fhada gheamhraidh, agus ’s iomad
naigheachd a db’ innis Piruig mu dheanadas nan
sithichean; agus le naigheachdan uamhasach mu
thaibhsean, chumadh e a luchd déisdeachd air
bhall-chrith.  Aig uairean eile, dheanadh e soill-
eir dhoibh ciallachadh ainmean gach sléibh agus
gach aite agus c’arson a chaidh an ainmeachadh
mar sin. Bha Paruig cbir cho lan naigheachdan
de gach sebrsa’s gu 'n tug iad Para-nan-sgeul mar
fthrith-ainm air.

Fhuair Cailean Piruig 'na sheasamh aig ceann
a thighe, agus e ag amhare mu’n cuairt air na
nedil dh’ fheuchainn an tuigeadh e eiod an gne
latha bha dol a bhiann. Thuabhairt e ri Cailean—
“Ciod an gnothuch cudthromach a chuir an car so
thu cho trathail, a Chailein?” Chunnaic Paruig
gu 'n robh gruaim air aghaidh Chailein agus nach
robh an sunnd air a b’ abhaigs. DI innis Cailean
mar a bha 'chuis. An déigh smuaineachadh car
tine, threagair Paruig e. Ma ta, dganaich ghasda
tha do chor eruaidh ni’s ledir. Na'm b'ann air
daoine a bha thu dol a thoirt ionnsuidh, cha
bhiodh etiram agam dhiot, eadhon ged a b’ ann vi
ar sinnsiribh, laoich Fhinn £8in a bhiodh tu dol &
dh’ fheuchainn treis do laimh agus géiread do
chlaidheimh, ach ’s e mithadh ni th’ ann a bhi
dol a thoirt coinneamh do thaibse, oir na h-agh-
aidh sin tha neart agus claidheamh gun édifeachd
Cha ’n ann 'na do spionnadh féin, ach ann an
neart an Uile-chumhachdaich a dh’ fheumas tu
dol an taic an Taibhse, oir feudaidh i tighinn ann
an riochd agus ann an doigh ort an aghaidh am
biodh do ghaisge an diomhain. An Ti a chuir na
mhor throecair, crioch air léir-sgrios an Taibhse,
agus a chum ann am Ficnna-ghleann i, is Esan &
mbéin ’s urrainn a toirt air falbh 'nuair a bbios a
riin diomhair leatha aiv a chriochnachadh. Ach
feudaidh e bhi gu ‘'m bi thusa na d’ mheadhon air
an duthaich a shaoradh o’n Taibhse, agus gu’n
toir thu gu solus an t-aobhar airson am bheil i
teachd am follais, oir chuala sinn mu iomad
taibhse chaidh a chur gu fois le duine. Ach mar
a thubhairt mi riut roimhe, cha 'n fheud thu dol
'na do neart féin, oir feudaidh i tighinn an riochd
beothaich fhiadhaich agus do phronnadh gu bas
am priobadh na sul. Teumaidh tu cuairt a
tharruing timehioll ort féin le d’ chlaidheimh,
agus seasaidh tu gu daingeann am meadhon na
cuairte le d’ earbsadh ’san Uile-chumhachdach.
Sin ni thu nuair thig thu fagus do aite na Taibhse.
Mar sin ’s urrainn duit seasamh ’san ionad sin an
aghaidh gach cumadh ’sam feud i tighinn ’nad
shealladh, gu ruig an &m ’s an cruth-atharraich i
gu aogais duine. An sin ’s urrainn duit bruidh-
inn a dheanamh rithe, agus fios fheudainn air an
aobhar airson am bheil i ’ga taisbeanadh féin,
agus air na doighean is fearr chum a cur gu fois.
Nise ’s ann tha thu coltach mar gu’m biodh tu
dol sios aghaidh creag chorrach air rdp; agus’s
an am Fear-dionadh, neartmhor sin a tha gu
greim a chumail air an rop; agus ma chuireas tu
do dhdchas ann, sedlaidh e gu téaruinte thu gu
ruig an t-iochdar; ach ma thréigeas do dhochas
thu, leigidh E as thu agus bithidh tu air do phron-
nadh ’na d’ mhirean. ’S so do shuidheachadh-sa.
Imich, uime sin, agus gu 'n rachadh Esan a
riaghlaidheas &’ ghrian ’san latha, agus a’ ghealach
’san oidhche maille riut. Ach feumaidh tu neach
éiginn a thoirt leat, agus fagaidh tu e le do mhial-
chu, siubhlach, aig astar beag uait, agus bheir
thu fios dha do chu a leigeil as ma bhitheas an
Taibhse coltach ri faighinn laimh an uachdar ort.
Chuala mi seann daoine ag radh gu 'n robh mial-
chu ’na fhear-dionaidh maith ma bha neach dol

rathad thaibhsean. Na ’m bithinnsa cho luath 1s
bha mi an latha sin a rugadh t-athair 'nuair
chaidh mi do Pheairt agus air ais ann an aon
latha cha mhise an duine bhiodh air deireadh gu
do leantuinn ’n i&ird an gleann. Bheir thu
Ddmhnull Ban, de shille féin, leat, oir tha e ’na
dhuine freagarrac!..”

(& leantuwinn.)

Fas agos Tuiteam Rioghachdan.

A chreide.s sinn eachdraidh, taodar cin_niéh
agus ric :hachdan a choimeas ri ni a ¢huir-

ear, agus a di:’ fhasas gu aird araidh, agus na
dhéigh sin a thoisicheas, gu nadurra, ri cromadh
Abraibh, ma’s aill leibh, ﬂuine._
Bha e aon u ir na naoidhean air a’ chich—tha e

s ri seargadl.

nis air a ml. gran-—tha e nis na mhaoil-ceannach
luath, laidir—tha e nis na dhuine deannta, stold-
ach, mbral:cha, Ardanach—tha e nis aosmhor,
liath, mabach, crotach, agus cuall ‘na liimh, mar
threas cos—thilg e nis an ded, agus feuch! fear
cile ’deanamh gairdeachais 'na aite !

Bu mhdr ainm agus clit rioghachd Asiria, a
chaidh » shuidheachadh da mbile bliadhna 1'Q-';'tﬁh
theack | Uhriosd ; ach nuair rainig i Airde shonr-
uichte, thug mi-bheuns, cealgaireachd, rbicealacﬁd:
agus goaltaireachd a mic oirre tuiteam roimh na
Sardanapulus leibideach. ’Se ‘cheart aobhar a
thug an criin bho impireachd nam DMédach agus

nam Persianach, agus a thug do Alastair Mor e.

B’ iad na staidean Gréugach, fad iomadh Iinn;
oldir agus uamhann na h-dird’ an ear ; ach ¢'ait’
an diugh a’ bheil gldir Athens 7—c'ait’ an diugh a’
bheil a gliocas ’sa morachd ¢

Bha Tyre acn uair na bhaule—marcmdh nan
cinneach — bha ’long-phort lan luingeas — bu
phriennsachan a nuu‘s:mt:m daoine urramach an

t-saoghail ; ach c’ait’
a’ bheil na daoine puo]msrul, urr ama.ch an diugh?
Tha iad a’ tighinn bed air iasgach, ’s gun, mo
chreach ! an tdasg féin ann!

Tionndadhmaid agus faiceadhmaid tir ar n-ath-
raichean f£éin — faiceadhmaid T-Chollum-Chille,
réul-itil Chaledonia—a’ mhathair-uisge ‘thug casg
an io’ta do eilean ’s do thir-mor, bho ’n Ghea.rm-
ailt gu h-Trt ;—faicibh an diogh i! Faicibli na
caisteil air gach taobh de Chaol-Muile, far a.u
robh na sair a’ chomhnuidh—far am blodh ol mr
fion, cluich air disnean, stoirm na ploha., foirm na
fidhle,—an diugh nan tom-coin aig na rocaisean !

’S ard rioghachd Bhreatunn an diugh, ach aig
an Fhreasdal tha brath ciod a bhios i ceud
bliadhna na dhéigh so. Thigeadh do’n t—sluagh
beachdachadh air na leungh ’s na chunna.lc iad,
agus comhairle ’ghabhail na thrath, roghainn
mhath a dheanamh de luchd-riaghlaidh.

A réir mo bheachd féin, ’se dubhaile, midhtéir—_

eachd, llonachd, sannt, agus gamhlas a b’ obhaf
do gach tmhlachadh a thainig air noo'ha.chds.n a
bha aon uair mdr agus ard ; agus ma tha so fior
do thaobh rioghachdan, tha e fior do tha.obh
staidean, bhailtean, theaghlach, agus phearsan
leothaireach. Uime sin, thigeadh dhuinn, nuair
a bheachd - smaoinicheas sinn air n'a, cha.xdh
soachad, a bhi air ar faicill, air eagal gu n tmb
sinn £éin anns a’ chionta cheudna. 'Se so aon

fheum a tha ann an seann eachdraidh, agus
aobhar nach ’eil e ceart cor rioghachd ’earbsa ri
daoine nach leugh mar ri daoin’ a leughas, agus a

loughas gu domhain cuideachd.

An uair a thig air duine, thig air uile.

Bean fhada, chaol, dhireach, miann Dhbmhnm]l
amadain.

Beannachd Chaluim ghobha—Mo thogair ged
nach tilL”

Air a Chur a Mach Uair *san t-Seachdszin.

A PHRIS.
BHEANIGG <ot s wa e b i $1.60
Sia BMIoSnT, o0 verernieranenanennn .50

Cuirear am paipear ga luchd-gabhail ann an
Breatunn, an New Zealand, 's an duthehannan
cein eile air son 1.62 neo 6s. 3d, ’sa bhliadhna,
Tha 'phris ri bhi air a phaigheadh {oiseach na
bliadhua.

Biodh gach litir us eile air a Ecoladh gu

PUBLISHERS MAC-TALLA,
Sydney, Cape Breton.

DI-HAOINE, TUN 14, 1901.

Litir a Ceap Nor.

Tra 'm mios so gu bhi seachad air
an oidhche nochd, agus ged bu rogh-
naiche leam dol a laidhe air ball’s
eigin teannadh ri aon litir eile sgriobh-
adh gu Mac-Tarra. Cha 'n e a
sgriobhadh a’s dorra leam an nochd,
ach nach math tha fios agam ciod a
sgriobhas mi, Tha do dheadh sgriobh-
aichean agad aig an amso’s gu’m
biodh sinn toilichte Mac-Tanva ’bhi
air a lionadh le’'n saothair gach seachd-
nin. Ma bhuainaicheas iad sin air
cuideachadh leis ’s an doigh so, cha
chreid sinn gur eagal dha. Tha e fior
zu bheil cuid dheth na Gaidheil a fas
suarach mu ’n CGhailig, ach tha e
cheart cho fior sin nach e chuid a’s fearr
dhiubh, no'’s fearr a labhras Beurla.
Ged dhluth-leanag iad sin ris
amaideachd tha Mac-Tarra
’deanamh comhnadh mor ris a Ghailig
a ghleidheadh heo. Tha leughadairean
lionmhor aige nis nach robh comasach
air a bheag de’n Ghailig a leughadh
nuair thoisicheadh air a dheasachadh
an toiseach. Bidh tuilleadh a sior dhol
ris an aireamh, agus tozaidh a Ghailig,
cho math ris na Gaidheil, a ceann,

’s “Cha bhi i am fang ni’s me.”
Tha churachd a nise seachad, agus

tha feur 'us fochann a coimhead gu
math, Bha stoirm thairneanach
againn o chionn ghoirid, agus bhuail-
eadh sabhal Ruairidh dig Mhoireaston
leis an dealanach, a sgealadh pairt
dheth as a cheile, ’s chur e taobh 4 bocsa
biadhaidh an eich, ach chaidh an
t-ainmhidh fein ag gun dochann sam
bith. Cha 'n fhiosrach mi mu bhuail-
eadh tigh no sabhal riamh leis ’s an
aite so gu ruige sid. Tha craobhan
corr uair air am bualadh leis, agus
mar is trice cracbhan daraich. Mu
dheich bliadhna air ais bha stoirm
thairneanach ann air oidhche Araidh
nach di-chuimhnich mi ri m’ kheo.
Bha lasadh aon de na dealanaich agus
fuaim eagalach an tairneanaich comh-
lath. Shaoileadh neach gu 'n robh
gach ni a dol as a cheile. Anns a
mhaduinn am maireach chunnaic sinn
gu 'n robh craobh dharaich a bha
dlush do bhuaile ’chruidh air a brist-

eadh dheth mu dhusan troidh o ’barr,
agus a chuid eile dhi air a chladhach
’n a chlais dhomhain sios a dh’ ionn-
suidh na talmhuinn, agus cuid de na
sgolban a bhuineadh aisde air an sgap-
adh astar mor o 'n chraoibh.

an

sin,

Ma shaoilear gur iongantach an
t-anabare eagail o bhios air cuid ann
an stoirm thairneanach, nach ’‘eil e
moran ni's iongantaiche gu bheil iad
cho lionmhor ’san t-saoghal air nach
bi eagal sam bith—muinntir a theid
air adhart, cha ’'n ann a mhain ri
a dh’ fhaodadh a bhi
iomchuidh gu leor aig amannan eile,
ach le danadas na mi-cheille a toirt
an ainm a tha os ceann gach uile
ainm, gu tric an diomhanas. M.D.

Ceap Nor, Maigh 31, 1901.

—— e e

Tha lagh aca ann an Rilean a
Phrionnsa a nise leis am bheil creic
stath 13idir air a bhacail gu h-iomlan.
Tha am Priomhair Mac-Fhearchair
agus buill eile 'n riaghlaidh a’ cur
rompa an lagh obrachadh cho math
’sa ghabhas deanamh, agus tha lan

feala-dha

dhtil aca soirbheachadh. Tha sinn a
toirt fa-near gu bheil cuid de phaip-
earan Cheap Breatunn a cur air mhan-
adh do 'n lagh ur so nach bi soirbh-
eachadh sam bith leis, agus gur mo a
ni e de chron na ni e de di' fheum.
Shacileamaid gu 'm biodh e cho math
do na paipearan sin am breth a chum-
ail air ais gus am biodh comas aca air
thajcinn ciod a ghné lagha th’ ann
agus clod a ghné dhaoine tha air a
chil. Ma tha an lagh cearbach,
gabhaidh a’ chearb toirt as, agus mur
bi iadsan a rinn e ’sa tha ’ga chur air
obair cho math vi 'n gealladh, ’s fhur-
agda dacin’ eile chur ’'nan aite; agus
mur eil sinn air ar mealladh a thaobh
muinntir-an HEilean, is sluagh iad ris
nach urrainn luchd nam politics an ni
Ma
chi iad uair air bith nach eil an luchd-
riaghlaidh debnach an ni a tha ceart a
dheanamh, gabhaidh iad a cheud
chothrom a gheibh iad air an cur 4
dreuchd.

is aill leotha féin a dheanamh.

i o

Tha e ’na dhroch cleachdadh anns
an duthaich so, nuair a db’ atharraich-
ear luchd-riaghlaidh, a bhi
dreuchd dhaoine a bha air an cur a
stigh leis an t-seann luchd-riaghlaidh
’sa cur dhaoine tha 'nan cairdean do’n
riaghladh @r ’‘nan &aite.  Bhatar ri
moran dhe 'n obair sin o chionn ghoi-
rid ann am Manitoba, ach tha riagh-
ladair na roinne sin a nis air seasamh
an aghaidh a chleachdaidh, ’s ag radh
nach ebdir neach sam bith a chur 4
dreuchd fhad ’sa tha ¢ deanamh a
dhleasdanais. Tha sinn an dochas gu
'n soirbhich leis, agus mar an ceudna
nach teid moran bhliadhnaichean
seachad gus am bi stad iomlan air a
chur air o bhi cur dhaoine tha dean-
amh an dleasdanais 4 dreuchd gun
aobhar sam bith ach nach fhac iad
iomchuidh bhdtadh leis a phairtidh a
thachras a bhi ann an ughdarras.

eur @

Fhuair na painters na bha iad ag
iarraidh,—an la-obrach a ghiorrachadh
gu naodh uairean—agus tha mhor-chuid
dhiubh air a dhel a dh’ obair. = Tha
na clachairean &' seasamh a mach
fhathast, oir cha do dh’ aontaich euid-
eachd an iaruinn ris na tha iad ag
iarraidh a thoirt daibh.

tearainteachd npam ¢ policies” « = = = = = $1,585,546.25

Luchd=gnethuich an Ceap
Breatunn:
TAIN MAC NEILL, Sidni.
AL W, WOODILL, g
J. W. EDWARDS, Glace Bay.

I, W, GRERH, Halifax,
Manager anns pa
Reinnean lochdrach.
THE

Nova Scotia Saﬁmishmg @@.,

w—{__IMITED.

A chuideachd a’s motha tha 'n Canada
air son deanamh us ereic . ... ... ...

AIRNEIS - TAIGHE °S BRAIT - URLAIR.

THA STOC MOR DAONNAN AGAINN AIR LAIMH
'NAR TAIGH-CEANNACHD AIR

Sraid Shearlot, - - - Sidni.

Tha sinn a’ creic gach seors’ innsridh air an cuirear foum am broinn taighe.
Tha ar prisean ceart. Taghail againn.

s« Ceannaich o’n Chuideachd a’s Motha, 's caomhain t’ airgead.”

Ma, tha thu air son

Carbad
Fasanta

bhi agad, ceannaich bho 2z - i

F. FAT.CONHEHR & SOIN

Tha sinn a’ fosgladh luchd car de charbadan dhe gach scorsa an ceann
a h-uile dha no tri sheachdainean. Tha sinn a toirt barr air cach a thaobh

FASAIN, DEAMNARME, BUAINEAD us PRISEAN

nan carbadan a tha sinn a creic.  Agus tha sin a cheart cho fior mu 'n

acuinn, mu 'n bhathar each, mu na truncaichean ’s mu na maileidean a

tha sinn a creie. F. Falconer & Son.
Sraid Shearlot, Sidni, C. B,







